
TURISTIK MAHSULOTLAR SHAKLLANISHI 
BO‘YICHA NAZARIY YONDASHUVLAR VA 
NARXLAR TAHLILI
Imomov Sanjar Muxammadievich
“Ipak yo‘li” xalqaro turizm va madaniy meros universiteti Tayanch doktoranti

Annotatsiya: Ushbu maqolada turistik mahsulotlar bo‘yicha nazariy yondashuvlar va turli olimlarning ilmiy 
qarashlari tahlil qilingan. Shu bilan birga, maqolada O‘zbekiston, Eron, Hindiston, Misr va shu kabi davlarda 
turistik mahsulotlar narxlari solishtirma tahlili o‘tkazilgan.

Kalit so‘zlar: Turistik mahsulot, narxlar, nazariya, xulq-atvor modellari, raqobat.

Abstract:	This	article	analyzes	the	theoretical	approaches	to	tourist	products	and	the	scientific	views	of	var-
ious scientists. At the same time, the article compares the prices of tourist products in Uzbekistan, Iran, India, 
Egypt and similar countries.

Key words: Tourist product, prices, theory, behavioral models, competition.

Аннотация:	В	данной	статье	анализируются	теоретические	подходы	к	туристскому	продукту	и	научные	
взгляды	различных	ученых.	При	этом	в	статье	сравниваются	цены	на	туристические	продукты	в	Узбеки-
стане,	Иране,	Индии,	Египте	и	аналогичных	странах.

Ключевые	слова:	Туристский	продукт,	цены,	теория,	поведенческие	модели,	конкуренция.

K I R I S H
Turistlarning	xulq-atvorini	o‘rganishning	dastlabki	modellari	Vahab,	Krompton	va	Rotfild	(1976)	lar1 

tomonidan	tuzilgan	bo‘lib,	ratsional	qaror	qabul	qiluvchilarning	o‘z	nafliliklarini	oshirishga	qaratilgan	
jarayonlarni	 tavsiflagan.	Turistlar	 odatda	 o‘z	 harakatlarini	 natijadan	 kelib	 chiqadigan	 xarajatlar	 va	
nafni hisoblash orqali baholaydilar. Oxir oqibat turistlar o‘zlari uchun eng jozibali va arzon qiymatga 
ega mahsulotlarni tanlaydi. 

Ammo turli mahsulotlar haqida ma’lumotlarni baholashda, turistlar ko‘p hollarda boshqa 
odamlarning	(oila	a’zolari,	qarindoshlar,	hamkasblar	va	tengdoshlari)	fikrlaridan	namuna	sifatida	foy-
dalanishlari mumkin. Shu boisdan, ko‘plab korxonalarda aynan mahsulotning foydalaligi va ahami-
yatini	yetkazishda	keng	omma	uchun	moslashtirish	maqsadi	muhim	hisoblanadi.	Insonlar	atrofidagi	
odamlarning didi, dunyoqarashidan ta’sirlangani uchun ham mahsulotlarni tanishtirishda jamiyatga 
universal ta’sir qiluvchi vositalardan, madaniyat, til va boshqa omillardan foydalanish muhim ahami-
yatga ega. 

Bizning	fikrimizcha,	turistik	mahsulotlar	–	bu	yangi	moddiy	ne’mat	yaratmaydigan	turistik	korxo-
nalar tomonidan amalga oshiriladigan va iste’molchilarning dam olish, tiklanish, ta’lim va boshqa rivoj- 
lanish ehtiyojlarini qondiradigan va iqtisodiyotga hissa qo‘shadigan faoliyat turi deb aytish mumkin.

Turistik mahsulotlarni turistlar ehtiyojlariga moslashtirish va kutilganidan ko‘ra yaxshiroq xizmat 
ko‘rsatish korxonalarga jahon bozorida ham raqobat ustunligini berishi mumkin. Shu boisdan, ushbu 
yo‘nalishda tadqiqotlar olib borish bugungi kunda muhim ahamiyat kasb etadi.

1	 	Wahab,	S.,	Crompton,	L.	J.,	&	Rothfield,	L.	M.	(1976).	Tourism	marketing.	London:	Tourism	International.

A D A B I Y O T L A R  T A H L I L I
Rossiyalik iqtisodchi A.P. Durovichning2	fikriga	ko‘ra,	 turistik	mahsulotni	 ishlab	chiqish	va	 joriy	

etishning quyidagi bosqichlari mavjud:

■ G‘oyalarni yig‘ish va tanlab olish.

■ Turistik mahsulotning maqsadini ishlab chiqish va uni tekshirish.

■ Marketing strategiyasini ishlab chiqish.

■ Bozor sharoitida turistik mahsulotni ishlab chiqish va sinab ko‘rish.

Yangi turistik mahsulotni ishlab chiqishning birinchi bosqichida g‘oyalarni izlash va tanlab olish 
amalga oshiriladi. Bu bosqichdagi ishlar doimiy ravishda amalga oshishi lozim, chunki iste’mol-
chilarning xohish istaklari turistik bozorlarda juda tez o‘zgarishlarga uchraydi, bu esa ko‘p hollarda 
g‘oyalarni tanlab olishda va yechimlarni ishlab chiqishda qiyinchiliklar tug‘diradi. Yangi tur mahsulot 
g‘oyasi ishlab chiqilgandan so‘ng, turoperator resurslar va imkoniyatlarni hayotga joriy etish imkoni-
yatlari tahlilini o‘tkazadi. Odatda bu bosqichda bir nechta g‘oyalar o‘rganilib, ularning orasida eng 
yaxshilari tanlab olinadi.

Van Raij va Fraken3	(1984)lar	ham	shaxsiyat,	hayot	tarzi,	yoki	qaror	qabul	qilishi,	turistlarning	qaror	
qabul qilishiga ta’sir qilishini o‘z tadqiqotlarida o‘rganishgan. Ammo Moutino4	 (1987)	kabilar	 turist- 
larning	qarorlariga	 faqatgina	 tashqi	omillar	 ta’sir	 qilishini	 ta’kidlaydi.	Uning	fikricha,	 turistlar,	 avva-
lambor, destinatsiyani tanlaydi keyin esa joylashtirish xizmatlari, rekreatsiya va boshqalarni tanla-
shadi.

Moutinoga5 ko‘ra turistlarning qarorlari ko‘pincha sayohati davomida tez-tez o‘zgaradi, shu bois, 
turistik korxonalar ham shunga moslashishi talab etiladi. Vudsayd va Lisnoski6	(1989)lar	ham	barcha	
mavjud modellarni o‘rganib, turistlarning bir nechta destinatsiyalarni taqqoslash jarayoniga diqqa-
tini qaratishdi. Ular ko‘pchilik turistlar odatda 3-5 ta destinatsiyadan tanlov qilishlarini aniqlashgan. 
Shunday qilib turistlarning destinatsiya haqida ma’lumotlarga ega bo‘lishi, ma’lumotlarning xotirada 
saqlanib qolishi va boshqalarga tavsiya qilinishi ehtimolini oshiradi. Yana bir omillardan biri bu turist- 
larning aqliy va emotsional omillar ta’siri deyish mumkin. 

Turistlarning yakuniy qarorlari odatda tashrif maqsadi va joriy davrdagi aniq holatga bog‘liq 
bo‘ladi. Um va Krompton7	(1990)lar	turistlarning	munosabati	turistik	destinatsiya	tanlash	jarayoniga	
ta’sirini baholashgan. Shu bilan birga, ular destinatsiya imidjining aniq turistlar munosabatlariga 
ta’sirini baholashgan. 

T A H L I L  V A  N A T I J A L A R
Korxonalar o‘rtasida raqobat faqatgina mahalliy bozor emas, balki xalqaro bozor darajasida ham 

sodir	bo‘ladi.	Chunki	xorijda	faoliyat	olib	boruvchi	yirik	tur	firmalar	ham	O‘zbekiston	turistik	bozoriga	
sezilarli	darajada	ta’sir	etadi.	Shuni	 inobatga	olib,	O‘rta	Osiyoga	geografik	 jihatdan	nisbatan	yaqin	
joylashgan va tarixiy obidalar turizmi rivojlangan davlatlarda taklif etilayotgan turistik paketlar narxla-
rini o‘rganib chiqdik. Biz Eron, Hindiston, Vetnam, Misr, Malayziya, Singapur, Qozog‘iston va Rossiya 
turistik	korxonalari	taklif	etayotgan	turistik	paketlarning	bir	kunlik	narxlarini	O‘zbekiston	tur	firmalari	
taklif etayotgan narxlar bilan solishtirganimizda, bizda nisbatan yuqori narxlar taklif etilayotganligiga 
guvoh	bo‘ldik	(1-rasm).

2	 	Дурович,	А.П.	Маркетинг	в	туризме	:	учебное	пособие	/	А.П.	Дурович.	–	М.:	НИЦ	ИНФРА–	М,	2012.	–	316	c.
3	 	Van	Raaij,	W.	F.,	&	Francken,	D.	A.	 (1984).	Vacation	decisions,	activities,	and	satisfactions.	Annals	of	Tourism	Research,	11(1),	

101112.
4	 	Moutinho,	L.	(1987).	Consumer	behaviour	in	tourism.	European	Journal	of	Marketing,	21(10),	344.
5	 	Moutinho,	L.	(1987).	Consumer	behaviour	in	tourism.	European	Journal	of	Marketing,	21(10),	344.
6	 	Woodside,	A.	G.,	&	Lysonski,	S.	(1989).	A	general	model	of	traveller	destination	choice.	Journal	of	Travel	Research,	27(1),	814.
7	 	Um,	S.,	&	Crompton,	J.	L.	(1990).	Attitude	determinants	in	tourism	destination	choice.	Annals	of	Tourism	Research,	17(3),	432448.

1-rasm: Turistik paketlarning o‘rtacha bir kunlik narxi, AQSh dollarida
Manba: www.bookmundi.com ma’lumotlari asosida muallif ishlanmasi

Masalan, Vetnam, Hindiston davlatlari bor yo‘g‘i o‘rtacha 50 AQSh dollarlik paketlar taklif qilsa, 
O‘zbekiston, Qozog‘iston, Singapur va Malayziya davlatlarida tur paketlarning bir kunlik narxi 
153	 dollar	 atrofida	 ekanligi,	 xalqaro	 darajada	 narx	 bo‘yicha	 raqobatbardoshlikka	 erishishda	 hali	
talay ishlar qilinishi kerakligini anglatadi. Albatta, narxlarning turlicha belgilanishi infratuzilmaning 
rivojlanganligi, transport xarajatlari, ovqatlanish xizmatlari va hokazolarga bog‘liq hisoblanadi. 
Shu sababli, turistik paket tannarxini tushirishda kompleks yondashuv talab etiladi. Turistik korxo-
nalar	va	davlat	tomonidan	bir	vaqtning	o‘zida	transport	xarajatlari(aviatashuv),	ovqatlanish,	transfert	
xarajatlarini tushirish bo‘yicha chora tadbirlar ishlab chiqilishi lozim.

X U L O S A  V A  T A K L I F L A R
● turistik mahsulotlarning tan narxini pasaytirish uchun transport xarajatlarini kamaytirish cho-

ralarini ko‘rish;

● veb-saytlar va mobil ilovalarni yaratish: turistlarga veb-sayt yoki mobil ilova orqali mazmunli va 
qulay tarzda xizmat ko‘rsatish;

● tegishli tashkilotlar bilan hamkorlik qilib, turizm tizimi ichidagi barcha xizmatlarni integratsi-
yalash	orqali	turopreatorlar,	turagentlar	va	turistik	firmalar	faoliyati	samaradorligini	oshirish;

● texnologik innovatsiyalar va yangilanishlarni ishlab chiqish orqali turistik tarmoqlarning raqo-
batbardoshligini oshirish mumkin. Masalan, virtual realistik turlar yoki onlayn muzeylar va 
atraksionlar yaratish;

●	 katta	ma’lumotlar	oqimi	(Big	data)	asosida	tahlillar	o‘tkazish	orqali	turoperatorlarga	tavisiyalar	
ishlab chiqish, turistlarning talablarini o‘rganish

● turizm sohasida ishchi kuchini yangilash uchun, ishchilarning ta’lim va mehnat sharoitlarini 
yaxshilash, ularning malakasini va qobiliyatini rivojlantirishni qo‘llab quvvatlash;

●	 tur	 operator,	 turagentlar	 va	 turistik	 firmalarga	 moliyaviy	 yordam	 berish:	 tur	 operatorlarni	
kreditlar, ijara pullari, umuman, moliyaviy yordam bo‘yicha ko‘mak berish va boshqa shu 
kabi chora tadbirlarni oshirish respublikamizda turizm xizmatlar bozorini rivojlantirish muhim 
ahamiyat kasb etadi.

